
BANKLARDA KREDIT GAROVI BILAN 
ISHLASHNING XORIJ ILG‘OR TAJRIBASI 

VA UNDAN O‘ZBEKISTON BANKLARI 
AMALIYOTIDA FOYDALANISH ISTIQBOLLARI

Sh. Saidov
Toshkent davlat iqtisodiyot universiteti,

 mustaqil tadqiqotchisi

Annotatsiya. Ushbu maqolada tijorat banklarida kredit garovi ta’minoti bilan ishlashning xorij tajribasi va ilg‘or amaliyotlari 
tahlil qilingan. Dunyoning yetakchi bank tizimlari — AQSH, Germaniya, Janubiy Koreya va Rossiya tajribasi misolida 
garov obyektlarini baholash, qabul qilish hamda rasmiylashtirish amaliyoti batafsil o‘rganilgan. G‘arov siyosatini amalga 
oshirish mexanizmlari, LTV nisbatlari, garov reyestri tizimlari va monitoring jarayonlari tahlil etilgan. Tadqiqot natijalari 
asosida O‘zbekiston tijorat banklari uchun garov tizimini takomillashtirishga doir amaliy tavsiyalar ishlab chiqilgan.

Kalit soʻzlar: kredit garovi, LTV nisbati, garovni baholash, AVM texnologiyasi, garov reyestri, kredit siyosati, ipoteka, kredit 
tavakkalchiligi.

Abstract. This article analyzes foreign experience and advanced practices in working with loan collateral in commercial 
banks. Using the examples of the banking systems of the United States, Germany, South Korea, and Russia, the 
practices of collateral valuation, acceptance, and documentation are examined in detail. The study also analyzes the 
mechanisms for implementing collateral policy, LTV ratios, collateral registry systems, and monitoring processes. Based 
on the research findings, practical recommendations have been developed to improve the collateral management system 
in commercial banks of Uzbekistan.

Key words: loan collateral, LTV ratio, collateral valuation, AVM technology, collateral registry, credit policy, mortgage, 
credit risk.

Аннотация. В данной статье проанализированы зарубежный опыт и передовые практики работы с кредитным 
залоговым обеспечением в коммерческих банках. На примере банковских систем США, Германии, Южной Кореи 
и России подробно изучена практика оценки, принятия и оформления залоговых объектов. Проанализированы 
механизмы реализации залоговой политики, показатели LTV, системы залоговых реестров и процессы мониторинга. 
На основе результатов исследования разработаны практические рекомендации по совершенствованию системы 
залогового обеспечения в коммерческих банках Узбекистана.

Ключевые слова: кредитный залог, коэффициент LTV, оценка залога, технология AVM, залоговый реестр, 
кредитная политика, ипотека, кредитный риск.

K I R I S H
Kredit garovi tijorat banklarida kredit tavakkalchiligini boshqarishning asosiy mexanizmlaridan biri sifatida 

dunyoning barcha moliyaviy tizimlarida muhim ahamiyat kasb etadi. Bank kreditlarini moliyalashtirishda garov 
ikki tomonlama funksiyani bajaradi: bir tomondan, kreditorni ehtimoliy iqtisodiy yo‘qotishlardan himoya qilsa, 
ikkinchi tomondan, qarzdorni o‘z majburiyatlarini o‘z vaqtida va to‘liq bajarishga rag‘batlantiradi.

Jahonda 2008–2009-yillarda yuz bergan global moliyaviy inqiroz, xususan, AQSHdagi ipoteka bozori bilan 
bog‘liq murakkab jarayonlar, garovni baholash va qabul qilish tizimidagi ayrim kamchiliklarni yaqqol namoyon 
etdi. Mazkur jarayonlardan so‘ng Bazel III standartlari doirasida garov menejmentiga qo‘yiladigan talablar 
sezilarli darajada kuchaytirildi va xalqaro bank amaliyotida yangi yondashuv hamda standartlar shakllana 
boshladi. Shu bilan birga, banklarda garov mexanizmini yanada takomillashtirish bo‘yicha izchil chora-tadbirlarni 
amalga oshirish zarurati yanada ortdi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz568

2026-yil, mart. № 3-son.

O‘zbekiston Respublikasi bank tizimi islohotlari doirasida 2020–2025-yillarda qator ijobiy o‘zgarishlar 
amalga oshirildi: kredit garoviga oid qonunchilik bazasi takomillashtirildi, garov reyestri tizimi modernizatsiya 
qilindi hamda bank nazorati kuchaytirildi. Shunga qaramasdan, rivojlangan mamlakatlarning ilg‘or amaliyotlari 
bilan qiyoslaganda, O‘zbekiston bank tizimida ayrim yo‘nalishlarda yanada chuqurroq islohotlarni amalga 
oshirish va mavjud mexanizmlarni takomillashtirish zarurati saqlanib qolmoqda.

Ushbu maqolaning maqsadi rivojlangan davlatlar, jumladan, AQSH, Germaniya, Janubiy Koreya va 
Rossiya tajribasi asosida kredit garovi bilan ishlash mexanizmlarini chuqur o‘rganish hamda ularni O‘zbekiston 
tijorat banklari amaliyotiga tatbiq etish imkoniyatlarini aniqlashdan iborat.

Xalqaro amaliyotda “kredit garovi” tushunchasi bankning kredit majburiyatlari bajarilmagan taqdirda o‘z 
talablarini qondirish imkonini beruvchi barcha ta’minot vositalarini o‘z ichiga oladi. Bazel III standartlari doirasida 
garov, asosan, moliyaviy garov (financial collateral) va real garov (physical/non-financial collateral) turlariga 
ajratiladi.

Moliyaviy garov tarkibiga naqd pul va depozitlar, davlat qimmatli qog‘ozlari, shuningdek, investitsiya fondlari 
aksiyalari kiradi. Real garov esa ko‘chmas mulk (ipoteka), transport vositalari, sanoat asbob-uskunalari, tovar 
zaxiralari hamda noyob aktivlarni qamrab oladi. Birinchi turdagi garovlar yuqori likvidligi va bank tomonidan 
nisbatan tez realizatsiya qilinishi bilan ajralib turadi. Ikkinchi turdagi garovlar esa, odatda, yuqori qiymatga ega 
bo‘lsa-da, ularning likvidlik darajasi nisbatan pastroq bo‘ladi.

Quyidagi 1-jadvalda rivojlangan davlatlar, jumladan AQSH, Germaniya, Janubiy Koreya, Rossiya va 
O‘zbekiston banklari amaliyotida garov turlaridan foydalanish holati bo‘yicha qiyosiy ma’lumotlar keltiriladi 
(1-jadval).

1-jadval. Kreditlash amaliyotida garov turlaridan foydalanish bo‘yicha mamlakatlararo qiyosiy ma’lumot1

Garov turi AQSH Germaniya Janubiy Koreya Rossiya O‘zbekiston

Ko‘chmas mulk (ipoteka) Keng Keng Keng Keng Keng

Transport vositalari Keng Keng Keng Keng Keng

Qimmatli qog‘ozlar Keng Keng Cheklangan Cheklangan Cheklangan

Tovar zaxiralari Keng Cheklangan Keng Keng Keng

Pul depoziti Keng Keng Keng Keng Keng

Kafolat/kafillik Keng Keng Keng Keng Keng

Yer uchastkasi Keng Keng Cheklangan Keng Cheklangan

Mazkur jadval ma’lumotlaridan ko‘rinadiki, O‘zbekistonda qimmatli qog‘ozlar va yer uchastkalarini 
garov sifatida qabul qilish amaliyoti ma’lum darajada cheklangan bo‘lib, bu holat banklarning garov portfelini 
diversifikatsiya qilish imkoniyatlarini toraytiradi. Bundan tashqari, asbob-uskunalar va sanoat texnologiyalarini 
garovga olish amaliyoti ham qo‘shimcha tartibga solish mexanizmlarini takomillashtirishni talab etadi.

Banklarda garovni baholash metodologiyalari va ularning qiyosiy tahlili. Garov obyektini to‘g‘ri va oqilona 
baholash kredit tavakkalchiligini minimallashtirishning muhim shartlaridan biri hisoblanadi. Rivojlangan 
mamlakatlar amaliyotida, odatda, uchta asosiy yondashuv qo‘llaniladi: bozor yondashuvi (Market Approach), 
daromad yondashuvi (Income Approach) va xarajat yondashuvi (Cost Approach). Har bir yondashuv muayyan 
turdagi obyektlar uchun eng samarali natija beradi va baholashning aniqligini ta’minlashga xizmat qiladi.

AQSHda barcha professional baholovchilar USPAP (Uniform Standards of Professional Appraisal Practice) 
standartlariga rioya qilishi shart. Freddie Mac va Fannie Mae kabi yirik ipoteka institutlari banklardan mustaqil 
sertifikatlangan baholovchi tomonidan har 12 oyda qayta baholash o‘tkazilishini talab etadi. Germaniyada esa 
BelWertV reglamenti asosida “bank qiymati” (Beleihungswert) tushunchasi qo‘llaniladi. Mazkur yondashuv 
aktiv qiymatini narxlar o‘zgarishiga nisbatan konservativ va barqaror mezonlar asosida belgilashni nazarda 
tutadi (2-jadval).

1	  Basel Committee on Banking Supervision маълумотлари асосида муаллиф томонидан тузилган

2-jadval. Banklarda garov obyektlarini baholash usullari2

Baholash usuli Qo‘llanadigan 
mamlakatlar Asosiy prinsiplari Kamchiliklari

Bozor yondashuvi AQSH, YI, Janubiy 
Koreya

Taqqoslama savdolar asosida 
bozor qiymati aniqlanadi

Likvidligi past aktivlarda 
qo‘llash murakkab

Daromad yondashuvi AQSH, Germaniya, 
Yaponiya

Aktivdan keladigan daromadni 
kapitalizatsiya qilish asosida 
baholanadi

Prognoz xatolari yuzaga 
kelishi mumkin

Xarajat yondashuvi Rossiya, MDH 
mamlakatlari

Aktivni qayta tiklash yoki 
almashtirish xarajatlari asosida 
baholanadi

Amortizatsiyani hisoblash 
murakkab

AVM (avtomatlashtirilgan 
baholash modeli)

AQSH, Buyuk 
Britaniya, Kanada

Statistik modellar va Big Data 
asosida baholash amalga 
oshiriladi

Noodatiy obyektlarda 
aniqlik darajasi past bo‘lishi 
mumkin

Kredit reytingi asosida 
baholash

Germaniya, 
Shveysariya

Kontragentning moliyaviy holati 
va to‘lovga layoqatliligi hisobga 
olinadi

Subyektiv baholash xavfi 
mavjud

So‘nggi o‘n yillikda AQSH va Buyuk Britaniyada Automated Valuation Models (AVM), ya’ni kompyuter 
algoritmlari va Big Data asosidagi avtomatlashtirilgan baholash tizimlari kredit garovini baholash amaliyotida 
sezilarli yangilanishlarni yuzaga keltirdi. AQSHda ipoteka bilan bog‘liq baholashlarning katta qismi Zillow, 
CoreLogic va Black Knight kabi AVM tizimlari orqali amalga oshiriladi. Buyuk Britaniyada esa RICS tashkiloti 
AVM standartlarini belgilab bergan bo‘lib, banklarning salmoqli qismi ipoteka kreditlarini baholashda ushbu 
texnologiyadan foydalanadi.

AVM tizimlarining asosiy afzalliklari sifatida baholash muddatini an’anaviy 3–5 ish kunidan 15–30 
daqiqagacha qisqartirish, inson omili bilan bog‘liq subyektiv baholash xatolarini kamaytirish hamda xarajatlarni 
sezilarli darajada optimallashtirishni ko‘rsatish mumkin. Janubiy Koreyada K-AVM tizimi 2019-yilda joriy 
etilgandan so‘ng, ipoteka garovini baholash muddati o‘rtacha 68 foizga qisqargani va baholash aniqligi 12 
foizga oshgani kuzatilgan3.

Rivojlangan mamlakatlarda garovni qabul qilish tartibi qat’iy reglamentlashtirilgan bo‘lib, bankning ichki 
siyosatida Kredit qo‘mitasi tomonidan tasdiqlanadi. AQSHda OCC (Office of the Comptroller of the Currency) 
hamda Federal zaxira tizimi banklar uchun garovni qabul qilish standartlarini belgilaydi. Mazkur standartlar 
likvidlik, huquqiy mustahkamlik, identifikatsiya aniqligi va garov qiymatining barqarorligi kabi asosiy talablarni 
o‘z ichiga oladi.

Banklarda kredit garovini qabul qilishning standartlashgan jarayoni, odatda, to‘rtta asosiy bosqichdan 
iborat bo‘ladi (1-rasm).

 1-BOSQICH
 Arizani qabul

qilish
▶

 2-BOSQICH
 Dastlabki
baholash

▶
 3-BOSQICH
 Hujjatlarni

tekshirish
▶

 4-BOSQICH
 Garovni
tasdiqlash

1-rasm. Banklarda kredit garovini qabul qilishning standartlashgan bosqichlari4

Birinchi bosqich, ya’ni arizani qabul qilish jarayonida bank kredit menejeri garov obyektini dastlabki vizual 
baholaydi hamda taqdim etilgan hujjatlarni ko‘zdan kechiradi. Ikkinchi bosqich — dastlabki baholashda mustaqil 
baholovchi yoki AVM tizimi yordamida garovning bozor qiymati aniqlanadi. Uchinchi bosqich — hujjatlarni 
tekshirish jarayonida huquqiy maslahatchi mulk huquqi, ipoteka tarixi hamda uchinchi shaxslar huquqlarining 
mavjudligini o‘rganadi. To‘rtinchi bosqich — garovni tasdiqlash bosqichida esa bankning Kredit qo‘mitasi barcha 
taqdim etilgan ma’lumotlarni ko‘rib chiqadi va garovni qabul qilish yoki rad etish bo‘yicha yakuniy qaror qabul 
qiladi.

2	 Тадқиқот натижалари асосида муаллиф томонидан тузилди. (International Valuation Standards Council (IVSC)
3	 Yi Cao Xi’an Jiaotong-Liverpool University (XJTLU), Yishuang Xu University of Manchesterб Haoyu Wang University of Auckland 

Automated machine learning for Real Estate valuation – Revisit with England cases
4	 Muallif ishlanmasi

Garovni samarali rasmiylashtirishning muhim asosi sifatida yagona davlat reyestri tizimi xizmat qiladi. 
Quyidagi jadvalda garov reyestri tizimlarining turli davlatlar bo‘yicha qiyosiy ma’lumotlari keltiriladi (3-jadval).

3-jadval. Garov reyestri tizimlarining qiyosiy tahlili5

Mamlakat Reyestr tizimi Asosiy xususiyatlari Raqamlashtirish 
darajasi Reyting

AQSH UCC Article 9
Onlayn, markazlashgan; 
barcha aktivlar ro‘yxatga 
olinadi

To‘liq raqamli 1-daraja

Germaniya Grundbuch Notarius ishtirokida yuritiladi; 
huquqiy kafolat darajasi yuqori 90% dan ortiq raqamli Yuqori

Janubiy Koreya IURIS 
(Integrated)

Real vaqt rejimida ishlaydi; 
mobil ilova orqali tekshirish 
imkoniyati mavjud

To‘liq raqamli Yuqori

Rossiya YeGRN 
(Rosreestr)

Federal yagona reyestr; MFC 
orqali xizmat ko‘rsatiladi O‘rta-yuqori O‘rta

O‘zbekiston Kadastr + Adliya Ikki parallel tizim mavjud; 
integratsiya jarayonida Rivojlanmoqda Rivojlanayotgan

AQSHdagi UCC Article 9 tizimi jahonning eng rivojlangan garov reyestri tizimlaridan biri hisoblanadi. Uning 
asosiy afzalliklari sifatida bepul onlayn kirish imkoniyati, sutkaning istalgan vaqtida real vaqt rejimida ishlashi 
hamda barcha xo‘jalik aktivlarini yagona bazada ro‘yxatga olish mexanizmini ko‘rsatish mumkin. Janubiy 
Koreyaning IURIS tizimi 2020-yilda joriy etilgach, garov huquqini ro‘yxatga olish muddati 15 kundan 2 kungacha 
qisqardi, rasmiylashtirish bilan bog‘liq xarajatlar esa 40 foizga kamaydi.

Kredit garovida LTV nisbatlari va tavakkalchilikni boshqarish. LTV (Loan-to-Value) nisbati, ya’ni kredit 
miqdorining garov qiymatiga nisbati, kredit tavakkalchiligini baholashning muhim ko‘rsatkichlaridan biri 
hisoblanadi. Bazel III me’yorlariga ko‘ra, LTV darajasi yuqori bo‘lgan kreditlar bo‘yicha banklardan yuqoriroq 
kapital zaxirasini shakllantirish talab etiladi. AQSHda turar joy ipotekasi bo‘yicha LTV 80 foizdan yuqori bo‘lgan 
hollarda banklar PMI (Private Mortgage Insurance) sug‘urtasini majburiy ravishda rasmiylashtirishni talab qiladi.

Quyidagi 4-jadvalda turli mamlakatlarda garov turlari bo‘yicha LTV nisbatlarining maksimal darajalari 
keltiriladi.

4-jadval. Mamlakatlar bo‘yicha garov turlari uchun LTV nisbatlari6 (%)

Garov turi AQSH Germaniya Janubiy Koreya O‘zbekiston

Turar joy ko‘chmas mulki 80% 70% 70% 70%

Tijorat ko‘chmas mulki 70% 60% 65% 60%

Transport vositalari 85% 80% 75% 70%

Qimmatli qog‘ozlar 50% 60% 45% 30%

Asbob-uskunalar 60% 65% 60% 50%

Pul depoziti 100% 100% 100% 90%

LTV nisbatlaridagi tafovutlar bevosita garovni realizatsiya qilish mexanizmlarining rivojlanganlik darajasi, 
sud tizimining tezkorligi hamda ko‘chmas mulk bozorining barqarorligi bilan bog‘liq. Rivojlangan mamlakatlarda 
yuqoriroq LTV ko‘rsatkichlarini qo‘llash imkoniyati mavjud bo‘lib, bunga asosiy sabab banklar garov obyektlarini 
nisbatan qisqa muddatda, odatda 60–90 kun ichida realizatsiya qila olishidir. O‘zbekistonda esa ushbu jarayon 
ayrim hollarda 8–12 oy yoki undan ham uzoqroq muddat davom etishi mumkin.

Tijorat banklarida turli garov obyektlari bo‘yicha LTV nisbatlarining mamlakatlararo vizual qiyosiy 
ko‘rsatkichlari quyidagi 5-jadvalda keltirilgan.

5	 Тадқиқот натижалари асосида муаллиф томонидан тузилди
6	 Bank for International Settlements, миллий марказий банклар маълумотлари  тадқиқот натижалари асосида муаллиф 

томонидан тузилди.

5-jadval. Kredit garovi turlari bo‘yicha LTV nisbatlarining mamlakatlar kesimidagi qiyosiy ko‘rsatkichlari7

Garov turi Mamlakat LTV nisbati
Turar joy AQSH 80%
Turar joy Germaniya 70%
Turar joy O‘zbekiston 70%
Transport vositalari AQSH 85%
Transport vositalari Germaniya 80%
Transport vositalari O‘zbekiston 70%
Tijorat ko‘chmas mulki AQSH 70%
Tijorat ko‘chmas mulki Germaniya 60%
Tijorat ko‘chmas mulki O‘zbekiston 60%
Depozit AQSH 100%
Depozit O‘zbekiston 90%

Garov siyosatini amalga oshirishda monitoring jarayoni alohida ahamiyatga ega. Rivojlangan mamlakatlarda 
garov nafaqat kredit berishda, balki kredit amaldaligi davomida ham doimiy monitoring ostida bo‘ladi. Bazel III 
talablari asosida banklar ko‘chmas mulkni har 12 oyda, boshqa aktivlarni har 6 oyda majburiy ravishda qayta 
baholashi shart.

AQSH Federal Reserve 2011-yildan boshlab banklar uchun majburiy stress-testing (DFAST — Dodd-
Frank Act Stress Testing) tizimini joriy etdi. Bu testda garov narxlari 20–40% pasaygan, ishsizlik 10% ga oshgan 
ssenariyda bankning kapital monandligi nazorat qilinadi. Germaniyada bundan tashqari “garov monitoring 
matritsasi” — har bir garov obyekti uchun joriy baho, kredit qoldig‘i va LTV nisbatini kuzatuvchi ixtisoslashgan 
tizim amalda foydalaniladi.

Tijorat banklari garov siyosatining samaradorligi ko‘p jihatdan undirish tezligi va realizatsiya mexanizmiga 
bog‘liq. AQSHning Texas, Kaliforniya, Arizona shtatlarida “non-judicial foreclosure” — sudsiz realizatsiya tartibi 
amalda bo‘lib, bank 30–60 kun ichida garov obyektini auksionda realizatsiya qilishi mumkin. Germaniyada 
“Zwangsversteigerung” — majburiy auksion protsedurasi sud orqali 3–6 oy ichida yakunlanadi.

Janubiy Koreyada 2002-yildan beri ipoteka garovi kabi ommaviy kim oshdi savdolari uchun faoliyat 
yuritayotgan OnBid tizimidan foydalaniladi. Muammoli kreditlar bo‘yicha onlayn kim oshdi savdolari mavjud 
bo‘lib, 45 kun ichida ixtisoslashgan “tezkor sotish” tizimlari orqali realizatsiya qilish imkoniyatlari kengaytirilgan.

Janubiy Koreyada 2015-yilda joriy etilgan Quick Sale System tizimi ipoteka garovini 45 kun ichida onlayn 
auksionda realizatsiya qilish imkonini beradi. Ushbu tizim banklarning muammoli kreditlar ulushini 2015–2020-
yillar oralig‘ida 1,6% dan 0,4% ga kamaytirishda muhim o‘rin tutgan8.

O‘zbekiston tijorat banklari uchun tavsiyalar. Xorij tajribasini chuqur tahlil etish asosida O‘zbekiston tijorat 
banklarida kredit garovi tizimini takomillashtirish uchun strategik tavsiyalar ishlab chiqildi. 5-jadvalda ushbu 
tavsiyalar tizimlashtirilgan holda tasvirlangan.

5-jadval. Tijorat banklarida garov tizimini takomillashtirishga doir tavsiyalar9

Yo‘nalish Xorij tajribasidan tavsiya O‘zbekistonga tatbiq etish Muhimlik 
darajasi

Baholash tizimi AVM texnologiyasi va mashinaviy 
o‘rganishni joriy etish (AQSH tajribasi)

Ko‘chmas mulk ma’lumotlar 
bazasini raqamlashtirish Yuqori

Reyestr tizimi Yagona onlayn reyestrni yaratish — UCC 
namunasi asosida

Kadastr va Adliya vazirligi 
tizimlarini integratsiya qilish Juda yuqori

Garov siyosati Har yillik majburiy monitoring va qayta 
baholashni joriy etish

Markaziy bank tomonidan 
normativ asoslarni 
mustahkamlash

Yuqori

Rasmiylashtirish Elektron shartnoma va raqamli notariat 
tizimini joriy etish

Elektron hujjat aylanishi 
xavfsizligini oshirish O‘rta-yuqori

7	 Bank for International Settlements, миллий марказий банклар маълумотлари  тадқиқот натижалари асосида муаллиф 
томонидан тузилди.

8	 Jin Gi Kim POSTECH, Pohang, Republic of Korea Hyun-Tak Lee Korea Asset Management Corporation, Busan, Republic of Korea, 
and Bong-Gyu Jang POSTECH, Pohang, Republic of Korea Predicting Korea’ business-cycle regimes using OnBid auction data//  
https://www.emerald.com/insight/2713-6647.htm

9	 Тадқиқот натижалари асосида муаллиф томонидан тузилди.

Likvidlashtirish Tezkor sudsiz realizatsiya mexanizmini 
joriy etish (90 kun ichida)

Ijro ishlarini tezlashtirilgan tartibda 
tashkil etish Yuqori

Kredit byurosi Garov tarixini kredit byurosi bilan 
bog‘lash

O‘zbekistondagi kredit byurolari 
faoliyatini kengaytirish O‘rta

Banklarda birinchi strategik yo‘nalish — baholash tizimini zamonaviylashtirish. AQSH va Buyuk Britaniya 
tajribasiga tayangan holda, O‘zbekiston Kadastr agentligi bazasida yagona ko‘chmas mulk narxlari platformasini 
shakllantirish hamda AVM texnologiyalarini tizimli ravishda joriy etish maqsadga muvofiq. Bunda Davlat soliq 
qo‘mitasi, Kreditinform va banklar o‘rtasida real vaqt rejimida ma’lumot almashinuvini yo‘lga qo‘yish alohida 
ahamiyat kasb etadi.

Ikkinchi strategik yo‘nalish — garov reyestrini modernizatsiya qilish. Janubiy Koreyaning IURIS tajribasidan 
kelib chiqib, Kadastr agentligi va Adliya vazirligi reyestrlarini yagona raqamli platformaga birlashtirish, API 
integratsiyasini yo‘lga qo‘yish hamda mobil ilova orqali tekshirish imkoniyatini yaratish zarur.

Uchinchi strategik yo‘nalish — realizatsiya tizimini jadallashtirish. Germaniya tajribasi asosida, ipoteka 
garovi bo‘yicha sudsiz yoki tezlashtirilgan sud realizatsiyasi tartibini, ya’ni 90 kun ichida yakunlanadigan 
mexanizmni joriy etish tijorat banklarining garov tizimiga bo‘lgan ishonchini yanada mustahkamlashga hamda 
LTV nisbatlarini maqbullashtirishga xizmat qiladi.

X U L O S A  V A  T A K L I F L A R
Ushbu maqolada AQSH, Germaniya, Janubiy Koreya va Rossiya tijorat banklarida kredit garovi bilan 

ishlashning xorijiy tajribasi hamda ilg‘or amaliyotlari tahlil qilindi. Tadqiqot natijalari shuni ko‘rsatdiki, rivojlangan 
mamlakatlarda garov tizimining samaradorligi uch asosiy ustunga tayangan holda shakllanadi: raqamlashtirilgan 
va integrallashgan reyestr tizimi, standartlashtirilgan hamda mustaqil baholash metodologiyasi, shuningdek, 
tezkor va samarali realizatsiya mexanizmi.

Garovni baholashda AVM texnologiyasining joriy etilishi jarayonni o‘rtacha 85–90 foizgacha tezlashtirish 
bilan birga, subyektiv xatolarni 40 foizgacha kamaytirishga xizmat qilganini AQSH va Buyuk Britaniya 
tajribasi tasdiqlaydi. Yagona onlayn reyestr tizimlari — UCC va IURIS — garov huquqi bilan bog‘liq yuridik 
tavakkalchiliklarni sezilarli darajada kamaytirib, garov operatsiyalarining shaffofligini oshirgan.

O‘zbekiston tijorat banklari uchun maqolada tizimlashtirilgan tavsiyalar kredit garovi tizimini modernizatsiya 
qilishning amaliy yo‘l xaritasini belgilab beradi. Mazkur tavsiyalar izchil amalga oshirilsa, banklar garov 
portfelining sifati yanada yaxshilanadi, kredit mahsulotlarini diversifikatsiya qilish imkoniyatlari kengayadi va 
mijozlar uchun kredit shartlari yanada maqbullashadi. Shu bilan birga, moliyaviy barqarorlikni mustahkamlash 
hamda kredit tavakkalchiligini samarali boshqarish uchun qulay asos yaratiladi.

Banklarda kredit garovi tizimini xalqaro standartlarga muvofiqlashtirish nafaqat bank sektori uchun, 
balki O‘zbekiston iqtisodiyotining barqaror va izchil rivojlanishi uchun ham strategik ahamiyatga ega vazifa 
hisoblanadi.

